
CVFSA ᖃᑦᑎᕆᔨᑦᑎᐊᕙᐅᓂᕐᒧᑦ ᐅᑭᐅᕐᒥᒃ ᑐᓐᓂᖅᑯᓯᐊᕐᓂᖅ  

ᑎᑎᖅᑲᖅᑕᐃᑦ ᐱᔭᒃᓴᐅᕗᑦ; ᖃᓪᓗᓈᑎᑐᑦ, ᐅᐃᕖᑎᑐᑦ, ᐃᓄᒃᑎᑐᑦ, ᐊᒻᒪ ᔮᒪᓂᑎᑐᑦ  
ᐊᖏᖅᑕᐅᓯᒪᔪᖅ CVFSA ᑲᑎᒪᔨᖏᓐᓄᑦ ᐊᐅᓚᑦᑎᔨᐅᓪᓗᑎᒃ ᐋᑐᕚ-ᒥ ᓯᑎᐱᕆ 12, 2009-ᒥ 

ᐃᓅᓯᓕᒫᒥᓄᑦ ᐱᕙᓪᓕᐊᓂᕐᒧᑦ ᑐᓐᓂᖅᑯᓯᐊᕐᓂᖅ  

 
 

ᑕᐃᒎᓯᖓ: CVFSA ᐃᓅᓯᓕᒫᒥᓄᑦ ᐱᕙᓪᓕᐊᓂᕐᒧᑦ ᑐᓐᓂᖅᑯᓯᐊᕐᓂᖅ 
 
ᑲᓇᑕᒥ ᐊᑭᓕᖅᓱᖅᑕᐅᙱᖦᖢᑎᑦ ᖃᑦᑎᕆᔩᑦ ᐊᑐᓕᖅᑎᑦᑎᕗᑦ ᐅᑯᓂᖓ ᐊᑐᐊᒐᕐᓂᒃ ᐋᖅᑭᒃᓯᔾᔪᑕᐅᓂᐊᖅᑐᓂᒃ 
ᑐᑭᓯᓇᖅᑐᓂᒃ ᒪᓕᒃᑕᐅᕙᒃᑐᓂᒃ ᑐᓐᓂᖅᑯᓯᐊᖅᑎᑦᑎᖃᑦᑕᕐᓂᕐᒧᑦ ᐃᓄᖕᓄᑦ ᐊᕐᕌᒍᑕᒫᑦ ᑕᐃᒎᓯᖃᖅᑐᒥᒃ ᐃᒪᓐᓇ, 
“CVFSA ᐃᓅᓯᓕᒫᒥᓄᑦ ᐱᕙᓪᓕᐊᓂᕐᒧᑦ ᑐᓐᓂᖅᑯᓯᐊᕐᓂᖅ”. 
 
1.1 ᐊᔪᙱᑎᑕᐅᔪᑦ  
ᑭᓇᑐᐃᓐᓇᖅ ᑲᓇᑕᒥᐅᑕᐅᓗᓂ ᐱᓕᕆᖃᑦᑕᖅᓯᒪᓂᑰᒃᐸᑦ (ᐊᑭᓕᖅᓱᖅᑕᐅᓇᓂ) ᖃᑦᑎᕆᔨᐅᓂᕐᒥᒃ ᐅᕝᕙᓘᓐᓃᑦ 
ᖃᑦᑎᕆᔨᓄᑦ ᐊᖓᔪᖅᑳᖑᓂᕐᒥᒃ ᐅᔾᔨᕐᓇᒻᒪᕆᒃᑐᓂᒡᓗ ᐱᔨᑦᑎᕋᖃᑦᑕᖅᓯᒪᓂᑰᒃᐸᑦ ᓄᓇᖅᑲᑎᒥᓄᑦ ᐊᒻᒪᓗ 
ᖃᑦᑎᕆᔨᐅᖃᑎᒥᓄᑦ.  
 
1.2 ᓂᕈᐊᒐᒃᓴᓕᐅᕐᓂᖅ  
ᓂᕈᐊᒐᒃᓴᐅᓂᕐᒧᑦ ᑕᑕᑎᕆᐊᓕᖕᒥᒃ ᑐᓐᓂᖅᓴᖅᑕᐅᔭᕆᐊᓖᑦ CVFSA-ᒃᑯᑦ ᑐᓐᓂᖅᑯᓯᐊᖅᑎᑦᑎᔩᑦ ᑲᑎᒪᔨᕋᓛᖏᑦ, 
ᐊᑎᕐᒥᒃ ᑐᓴᖅᑕᐅᑎᑦᑎᓗᑎᑦ ᐅᓂᒃᑲᐅᓯᕆᓗᒍᓗ ᖃᓄᐃᒻᒪᑦ ᑖᓐᓇ ᐃᓄᒃ ᑐᓐᓂᖅᑯᓯᐊᕆᐊᖃᕐᒪᖔᑦ. ᓂᕈᐊᖅᑕᐅᓯᒪᔪᖅ 
ᐃᓚᒋᔭᐅᙱᒃᑲᓗᐊᕐᓗᓂ CVFSA-ᒃᑯᓐᓄᑦ ᓱᖁᑕᐅᙱᑦᑐᖅ ᑭᓯᐊᓂᓕ ᓂᕈᐊᒐᒃᓴᙳᖅᑎᑦᑎᓂᕐᒧᑦ ᑕᑕᑎᕆᐊᓕᒃ 
ᑐᓂᔭᐅᔭᕆᐊᖃᖅᐳᖅ ᓇᓗᓇᐃᖅᑕᐅᓯᒪᔪᒧᑦ CVFSA-ᒃᑯᓐᓄᑦ ᐃᓚᒋᔭᐅᑦᑎᐊᖏᓐᓇᖅᑐᒧᑦ.   
 
1.3 ᑎᑎᖅᑲᑦ ᐃᑲᔪᖅᓱᐃᔾᔪᑏᑦ  
ᑎᑎᖅᑲᐃᑦ ᐃᑲᔪᖅᓱᐃᔾᔪᑏᑦ ᐱᔭᐅᔭᕆᐊᖃᖃᑦᑕᕐᓂᐊᖅᑐᑦ, ᑕᐃᒃᑯᓇᙵᑦ ᐃᓄᖕᓂᒃ ᐊᒃᑐᖅᑕᐅᓯᒪᓪᓚᕆᒃᑐᓂᒃ 
ᐅᕝᕙᓘᓐᓃᑦ ᐃᓚᐅᖃᑦᑕᖅᓯᒪᔪᓂᒃ ᓂᕈᐊᒐᒃᓴᙳᖅᑎᑕᐅᔪᖅ ᐱᓕᕆᑎᓪᓗᒍ. ᑎᑎᖅᑲᐃᑦ ᐅᓂᒃᑲᐅᓯᖃᕆᐊᓖᑦ 
ᓂᕈᐊᒐᒃᓴᙳᖅᑎᑕᐅᓯᒪᔫᑉ ᐱᓕᕆᔾᔪᓯᕆᕙᒃᑕᖏᓐᓂᒃ ᖃᑦᑎᕆᔨᐅᖃᑕᐅᑎᓪᓗᒍ, ᖃᑦᑎᕆᔨᐅᓂᕐᒧᑦ 
ᐃᓕᓐᓂᐊᖃᑦᑕᖅᓯᒪᔭᖏᓐᓂᒃ ᐅᕝᕙᓘᓐᓃᑦ ᐃᑯᐊᓪᓚᒃᑎᑦᑎᑦᑕᐃᓕᒪᓂᕐᒥᒃ, ᐋᓐᓂᖅᑐᖃᕐᓂᖅᐸᑦ ᐋᓐᓂᖅᑐᒥᒃ 
ᑲᒪᒋᔭᖃᕈᓐᓇᕐᓂᕐᒥᒃ, ᖃᑦᑎᕆᔨᓄᑦ ᐃᓕᓐᓂᐊᖅᑎᑦᑎᔨᐅᓂᕐᒥᒃ, ᐱᔮᖅᑯᒧᑦ ᐃᑭᑎᑕᐅᔪᓂᒃ ᖃᐅᔨᓴᖃᑦᑕᕐᓂᖅ 
ᐅᕝᕙᓘᓐᓃᑦ ᒪᓕᒋᐊᓕᖕᓂᒃ ᐊᑐᓕᖅᑎᑦᑎᓂᕐᒧᑦ, ᐅᕝᕙᓘᓐᓃᑦ ᒪᓕᒐᓕᐊᖑᔪᒪᔪᓄᑦ ᐅᔾᔨᕆᔭᐅᓕᖅᑎᑦᑎᓂᕐᒧᑦ 
ᐃᑯᐊᓪᓚᒃᑐᓂᒃ ᐊᑦᑕᕐᓈᕿᑦᑕᐃᓕᒪᓂᕐᒧᑦ. ᓇᐃᒡᓕᒋᐊᕐᓗᒍ, ᐃᑲᔪᖅᓲᑎᑦ ᑎᑎᖅᑲᑦ ᐅᓂᒃᑲᐅᓯᖃᕆᐊᖃᖅᐳᑦ 
ᐊᒃᑐᐃᓂᕆᔭᐅᔪᓂᒃ ᓂᕈᐊᒐᒃᓴᙳᖅᑎᑕᐅᔫᑉ ᐱᓕᕆᐊᖏᓐᓂᒃ.  
 
1.4 ᐃᓱᒪᒃᓴᖅᓯᐅᖅᑎᑦ  
ᑐᓐᓂᖅᑯᓯᐊᖅᑐᓕᕆᔩᑦ ᑲᑎᒪᔨᖏᑦ ᐱᖁᔨᕗᖔᖅᑎᑦᑎᖃᑦᑕᕐᓂᐊᖅᐳᑦ ᑲᑎᒪᔨᓄᑦ ᑕᐃᒃᑯᓄᖓ 
ᑐᓐᓂᖅᑯᓯᐊᕆᐊᖃᕆᔭᐅᔪᓄᑦ. ᑲᑎᒪᔩᑦ ᐃᓱᒪᒃᓴᖅᓯᐅᖅᑎᐅᖃᑦᑕᕐᓂᐊᖅᐳᑦ ᐅᖃᖃᑎᖄᓪᓚᓚᐅᖅᑎᓪᓗᒋᑦ 
ᑐᓐᓂᖅᑯᓯᐊᖅᑐᓕᕆᔩᑦ ᑲᑎᒪᔨᖏᓐᓂᒃ.  
 
1.5 ᓂᕈᐊᒐᒃᓴᙳᖅᑎᑦᑎᓂᕐᒧᑦ ᑭᖑᓪᓕᖅᐹᖅ   
ᓂᕈᐊᒐᒃᓴᙳᖅᑎᑦᑎᔪᖃᕈᓐᓇᖅᐳᖅ ᖃᖓᑐᐃᓐᓇᑦᑎᐊᖅ, ᑭᓯᐊᓂ ᐱᔭᐅᓯᒪᓕᕆᐊᖃᓲᑦ ᐃᒻᒪᖄ 14 ᐅᓪᓗᐃᑦ 
ᐅᐱᕐᙶᒃᑯᑦ ᑲᑎᒪᔩᑦ ᑲᑎᒪᓯᒋᐊᓚᐅᙱᓐᓂᖏᓐᓂᒃ ᐃᓱᒪᒋᔭᒃᓴᙳᖅᑎᑕᐅᔪᖃᓚᐅᑐᐊᖅᐸᑦ ᐊᕐᕌᒍᒋᔭᐅᓵᖅᑐᒥᒃ. (ᒫᔾᔨ 
6, 2010-ᒧᑦ ᑎᑭᓪᓗᒍ) 
 
1.6 ᑐᓐᓂᖅᑯᓯᐊᖅᑎᑦᑎᔩᑦ  
ᑐᓐᓂᖅᑯᓯᐊᖅᑎᑦᑎᔪᓐᓇᖅᑐᑦ ᓇᖕᒥᓂᖃᖅᑎᐅᔪᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᐊᖏᖅᑕᐅᓯᒪᔪᓄᑦ ᐱᖅᑯᓯᕆᔭᐅᔪᑎᒍᑦ 
ᑲᑎᒪᔨᓄᑦ.  
 

ᑐᑭᓯᒋᐊᒃᑲᓐᓂᕈᒪᒍᔅᓯ ᖃᕆᑕᐅᔭᒃᑯᑦ ᑎᑎᕋᕈᓐᓇᖅᐳᓯ ᐅᕗᙵᕐᓗᓯ:  <LAA-Nomination@cvfsa.ca> 

 
www.cvfsa.ca 


